ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ՄԻՋԵՎ «ՀԱՐԿԱԲՅՈՒՋԵՏԱՅԻՆ ԿԱՅՈՒՆՈՒԹՅԱՆ ԵՎ ՖԻՆԱՆՍԱԿԱՆ ՇՈՒԿԱՆԵՐԻ ԶԱՐԳԱՑՄԱՆ ԾՐԱԳԻՐ» ՎԱՐԿԱՅԻՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արտաքին գործերի նախարարություն
	27.09.2022թ.

	
	N1111/43164-22

	«Հայաստանի Հանրապետության և Ասիական զարգացման բանկի միջև «Հարկաբյուջետային կայունության և ֆինանսական շուկաների զարգացման ծրագիր» բյուջետային աջակցության վարկային համաձայնագրով նախատեսվում է Հայաստանի Հանրապետությանը տրամադրել 100 մլն ԱՄՆ դոլարի չափով վարկ:


Սույնի շրջանակներում Ծրագրային մոտեցման հիմնական նպատակն է խորացնել ֆինանսական շուկաները և ուժեղացնել հարկաբյուջետային կառավարումն ու կայունությունը Հայաստանում: Ծրագրային մոտեցումը բաղկացած է երկու ենթածրագրերից և Ծրագիրը հանդիսանում է վերջինիս առաջին ենթածրագիրը: Ծրագրի շրջանակը ներառում է.

· հարկաբյուջետային կառավարման ուժեղացում, հարկաբյուջետային ռիսկերի կառավարում և ենթակառուցվածքների ներդրումների կայունություն,

· գումարային շուկայի ենթակառուցվածքների բարելավում,
· ֆինանսական գործիքակազմի և ներդրողների բազայի ընդլայնում, ինչպես նաև կորպորատիվ թափանցիկության բարձրացում և այլն:


Հիմք ընդունելով «Միջազգային պայմանագրերի մասին» օրենքի 5-րդ հոդվածի դրույթները` ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության և Ասիական զարգացման բանկի միջև «Հարկաբյուջետային կայունության և ֆինանսական շուկաների զարգացման ծրագիր» բյուջետային աջակցության վարկային համաձայնագրի ստորագրումը: Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	2. Արդարադատության նախարարություն
	05.10.2022թ.

	
	N/33.3/43962-2022

	Նախագիծը չի պարունակում ՀՀ օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում ենք, որ Հայաստանի Հանրապետության համար ֆինանսական պարտավորություններ նախատեսելու դեպքում Նախագիծը  ենթակա է վավերացման:
	Ընդունվել է՝ ի գիտություն

	3. Ֆինանսների նախարարություն
	13.10.2022թ.

	
	N01/5-2/17888-2022

	Հայաստանի Հանրապետության (այսուհետ՝ Վարկառու) և Ասիական զարգացման բանկի միջև (այսուհետ՝ Վարկատու) «Հարկաբյուջետային կայունության և ֆինանսական շուկաների զարգացման ծրագիր» վարկային համաձայնագրի նախագծի (այսուհետ՝ Նախագիծ) 2-րդ հոդվածի 2.01.(ա) բաժնի համաձայն՝ Վարկատուն համաձայնում է Վարկառուին տրամադրել 100 միլիոն ԱՄՆ դոլարի չափով վարկավորում հետևյալ պայմաններով և դրույթներով.

· վարկային միջոցների մասհանման վերջնաժամկետ՝ 2023 թվականի հունիսի 30,

· վարկի մասհանման արժույթ՝ ԱՄՆ դոլար,

· վարկի տոկոսադրույքի տեսակ՝ լողացող,

· վարկի տարեկան տոկոսադրույք՝ SOFR + 0.6% մարժա,
· պարտավորության վճարի դրույքաչափ՝ տարեկան 0.15%. հաշվարկվում է վարկի չմասհանված գումարի նկատմամբ համաձայնագրի ստորագրման ամսաթվին հաջորդող 60-րդ օրվանից սկսված և վճարվում է կիսամյակային պարբերականությամբ՝ տոկոսավճարների վճարման հետ միաժամանակ,

· վարկի մայր գումարի մարումները փոխկապված են վարկի ամբողջ գումարին, մարման եղանակը՝ հավասարաչափ վճարումներ,

· վարկի մարման ժամկետ՝ 12 տարի, 

· վարկի արտոնյալ ժամկետ՝ 3 տարի, 

· վարկի սպասարկման և մարման արժույթ՝ ԱՄՆ դոլար,
Վարկառուն ցանկացած ժամանակ կարող է դիմել Վարկատուին` խնդրելով կատարել վարկավորման պայմանների հետևյալ փոփոխությունները`

· ամբողջությամբ կամ մասնակիորեն փոխարկել վարկի օգտագործված և չմարված գումարի կամ չմասհանված գումարի արժույթը Վարկատուի համար ընդունելի մեկ այլ արժույթի,

· փոխարկել վարկի օգտագործված և չմարված գումարի կամ դրա մի մասի տոկոսադրույքը լողացողից ֆիքսվածի և հակառակը,

· սահմանել վարկի օգտագործված և չմարված գումարի կամ դրա մի մասի համար կիրառելի լողացող տոկոսադրույքի գծով վերին կամ վերին և ստորին սահմանաչափեր:
Այսպիսով՝ Վարկատուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է՝ ի գիտություն

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	26.09.2022թ.

	
	NԳՍ/27.1/27334-2021

	«Հարկաբյուջետային կայունության և ֆինանսական շուկաների զարգացման ծրագիր» բյուջետային աջակցության վարկային համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է՝ ի գիտություն։

	ՀՀ կենտրոնական բանկ
	27.09.2022թ.

	
	N16.2-07/0382-22

	Դիտողություններ և առաջարկություններ չեն ներկայացվել:
	Ընդունվել է՝ ի գիտություն։

	ՀՀ շրջակա միջավայրի նախարարություն
	27.09.2022թ.

	
	N 1/01.6/13022-2022

	Դիտողություններ և առաջարկություններ չեն ներկայացվել:
	Ընդունվել է՝ ի գիտություն։

	ՀՀ էկոնոմիկայի նախարարություն
	03.10.2022թ.

	
	N06/15916-2022

	Դիտողություններ և առաջարկություններ չեն ներկայացվել:
	Ընդունվել է՝ ի գիտություն։


 
